
Padze n. 1
En pasén dezot na QUENDA, in RAT y at htchanca-se in toquet dé PE.

Padze n. 2

Lo rat vat en tsi lo TCHAVATEN é ié dit :

« Tchavatén, pé piézi, remende-mé la pé qué dz’ei htchanca-me en pasén dezot la quenda ! ».
« Bién cheur ! » ié rehpon lo tchavatén « Ma mé fat dé PEI DOU PORTSET ! ».

Padze n. 3

Lo rat vat en tsilo PORTSET é ié dit :

« Portset, pé piézi, doue-mé dé pei pé porté ou tchavatén ! ».

« Bién cheur ! » ié rehpon lo portset « Ma mé fat dé FAEUNNA ! ».

Padze n. 4

Lo rat vat en tsi lo MOLEN-E é ié dit :

« Molén-¢é, pé piézi, doue-mé dé faeunna pé porté ou portset ! ».

« Bién cheur ! » ié rehpon lo molén-é « Ma mé fat dé BIA, pé fae la faeunna ! ».

Padze n. 5

Lo rat va vére lo TSAM ¢ ié dit :

« Tsam, pé piézi, doue-mé dé bia pé porté ou molén-é ! ».

« Bién cheur ! » ié rehpon lo tsam. « Ma mé fat dé DREUDZE, pé fae créhte lo bia ! ».

Padze n. 6

Donca lo rat vat en tsi la VATSE ¢ ié dit :

« Vatse, pé piézi, doue-mé dé dreudze pé porté ou tsam ! ».
« Bien cheur ! » ié rehpon la vatse « Ma mé fat dé FEN ! ».

Padze n. 7

Lo rat va vére lo PRA é ié dit :

« Pra, pé piézi, doue-mé dé fen pé porté a la vatse ! ».

« Bién cheur ! » ié rehpon lo pra « Ma mé fat d’EVE, pé fae créhte lo fen ! ».

Padze n. 8
E lo rat va vére lo VALEI é ié dit :
« Valeéi, pé piézi, doue-mé d’éve pé porté ou pra !».

Padze n. 9

Donca lo VALEI doun-e I'éve ou RAT qué la porte ou PRA ;

é lo PRA ié doun-e dé fen qué lo rat porte a la VATSE ;

é la VATSE ié doun-e dé DREUDZE qué lo rat porte ou TSAM ;

élo TSAM ié doun-e dé BIA qué lo rat porte ou MOLEN-E ;

élo MOLEN-E ié doun-e dé FAEUNNA qué lo rat porte ou PORTSET ;

élo PORTSET ié doun-e dé PEI qué lo rat porte ou TCHAVATEN ;

élo TCHAVATEN ié remende la pé qué lo rat y a htchanca-se en pasén dezot la QUENDA !

